iru pertsonak sortu zuten La Pro-

videncia fabrika hau (hiruk sortu, bai:
baina ehunka antigutar apalek sustatu
eta gauzatu): hor..gainean, dugun jaun
Lizarriturry Ondikona zeritzona: donos-
tiarra. eta Etxarritar batekin ezkondua.
Eta ondoko Lizarriturry-tar guztien ar-
basoa (erdian, Manuel Lizarriturry).
Hirugarrena hortxe duzue, eskuinean:
Jose Antonio Gaztanaga.

Elektrika-indarra oraindik ez zela he-
datu: eta etxe-barruetan, gauzak eta
kristauak argitu beharrez, kandelak
erabiltzen ziren,eta kandela horiek
koipez oratuak zirenez sekulako kirats
atsekabea hedatzen zuten.

Estearina baliatzeko ideia indartu zeg
horretara 1830z geroztik. Bai pospolu-
gintzan eta bai kandelagintzan, aldake-
ta gaitzak somatzen ziren. Eta Lizarri-
turryk eta Rezolak entrepresa bat erai-
kitzea erabaki zuten.

Horretarako, bere pospolu-fabrikan us-
atua zen Paskasio Lizarbe Ruiz ekarri
zuten Tarazona-tik.

900.000 errealetako kapitala bildu zu-
ten; eta Ibaetan, Errotaundieta, Ebro eta
Konporta-ren artean, 10.900m kuadro
erosi; eta abiarazi egin zuten fabrika berri
bat. 1864 zen.

Lizarriturry, senitarteaz eta harremanez
ipartar euskalduna izanik (eta hortik /tu-
rry bukaera hori), Léon Droux frantsesa
deitu zuen Antiguara. Eta 50 langilere-
kin abiatu zuten fabrika.

Honek berehala jaso zuen garai hartan
eman ohi ziren sari haietako pare bat.
Alde batetik, Donostia bere udaleku bi-

hurtu berria zuen Isabei Ii erreginak
(Maria Cristina baino lehenago, be-
raz, udatiar iraunkor izana) bisita egin
zuen fabrikara, argazki txiki batean
ikust dugunez (ikus 247. Orr).
Bestetik. zilarrezko domina irabazi
zuen, urte berean, Borale-ko Azoka
Internazionalean.

1894rako 160 langilek egiten zuten
lan fabrika honetan. Eta 191 5rako, xa-
boin-fabrika handienetakoa bihurtu-
rik.40 tonelada egiten zituen egune-
ro; baita 70.000 kandela ere, makina
guztiak mugitzeko 1.500 H.P.-tako
potentzia jarria zuelarik.

Orain osoki eraatxia eta erraustua
izan den fabrika handi horretan, ha-
maika antiguatarrek pasa du bere bi-
ziera 0soa; eta langile horien biziera
zinez merezi luke nik orain egingo ez
dudan azterketa sakona. Agian beste
batek hutsune hau beteko!
Lizarriturry izenak, nolanhi ere, bi
gertakari hitsetan gailendu zen hon-
doko urteetan.

1904an, zezenaren eta tigrearen ar-
teko borroka famatua mamitu zen
egunean (eta zein donostiarrek ez du
apostu lotsagarri horren oihartzunik
jaso?). ihes egin zuen piztiak: eta po-
liziak garbitu behar izan zuen tiroka.
Bala haietako batek, ordea, Jean Pie-
rre Lizarriturry frantsesa hil zuen (ha-
laxe zion Donostiako prentsa ahoba-
tez); prestatutako hastakeria ahalke-
garriak donostiarren lotsaz gain gaz-
te baten odola ere berarekin eraman
zuelarik...

